BOLETIN OFICIAL DE LA PROVINCIA DE A CORUNA

VIERNES, 3 DE ABRIL DE 2020 | BOP NUMERO 57

ADMINISTRACION LOCAL

MUNICIPAL
CABANAS

Aprobacion definitiva Regulamento de Participacion Vecinal
CABANAS

Aprobacion definitiva Regulamento de Participacion Vecinal do Concello de Cabanas
ANUNCIO

Na sesion ordinaria do Pleno da Corporacion, celebrada en data 29 de xaneiro de 2020, procedeuse a aprobacion inicial
do Regulamento de Participacion Vecinal do Concello de Cabanas.

Sometido a informacién publica, no Boletin Oficial da Provincia da Corufia n° 28, de data 11 de febreiro de 2020, sede
electrénica e Taboleiro de Edictos do Concello de Cabanas, polo prazo de trinta dias habiles sen terse presentado alega-
ciéns a mesma, elévase automaticamente a definitivo o acordo inicial, publicandose integramente o texto do Regulamento
no Boletin Oficial da Provincia da Coruia, no cumprimento do establecido nos artigos 49 e 70 da Lei 7/1985, de 2 de abril,
Reguladora das Bases de Réxime Local.

Contra a aprobacion definitiva podera interpoferse recurso contencioso-administrativo nos termos establecidos na Lei
29/1998, de 13 de xullo, Reguladora da Xurisdicion Contencioso-Administrativa.

“REGULAMENTO DE PARTICIPACION VECINAL DO CONCELLO DE CABANAS.

PRESENTACION

0O Concello de Cabanas considera que a participacion da vecinanza na vida municipal ten que ser continua, e non pode
quedar reducida unicamente aos procesos electorais que se celebran cada catro anos. Por iso debe ser unha das priorida-

des da Administracién Local, co fin de manter o funcionamento democratico e transparente das institucions ao tempo que
se facilitan as maximas cotas de integracion da veciianza a es suas asociacions nas decisions municipais.

Con este Regulamento de Participacion Vecinal, o Concello de Cabanas pretende establecer as diferentes vias de par-
ticipacion da vecinanza na vida municipal, tanto de maneira individual como colectiva, dentro das posibilidades que ofrece
a lexislacion vixente. Nace coa vontade de ser un Regulamento aberto a melloras futuras, de acordo coas necesidades que
poidan xurdir da sua aplicacién practica.

O Regulamento establece o procedemento polo cal a vecinanza ou as entidades de Cabanas poden participar, infor-
mandose ou opinando, sobre diferentes aspectos da vida municipal do noso concello. Asi mesmo, contempla a creacién da
Asemblea Vecinal e o Consello de Participacion Vecifal, como érganos de participacion local.

E compromiso do Concello de Cabanas que este Regulamento de Participacion Veciial sexa o primeiro paso para avanzar
na participacion vecinal e garantir a promocion da iniciativa social e do asociacionismo, eliminando os condicionantes que
dificultaron a participacion efectiva da poboacién no pasado.

DISPOSICIONS XERAIS

Artigo 1. O presente Regulamento de Participacion Vecinal ten pro obxecto establecer as formas, os medios e o0s
procedementos de informacion e participacion da vecinanza e entidades as que se refire o artigo 72 da Lei 7/1985, de 2
de abril, Reguladora das Bases de Réxime Local, na xestion municipal.

Artigo 2. A aplicacion do presente Regulamento de Participacion Vecinal pretende acadar os seguintes obxectivos:
- Facer efectivos os dereitos vecinais recollidos na Lei Reguladora das Bases de Réxime Local.

- Promover a iniciativa e participacion da vecifianza de Cabanas e as suUas entidades na xestién municipal.

- Fomentar o asociacionismo no concello e a relacion entre as diferentes parroquias que o componen.

CAPITULO I. DO REXISTRO MUNICIPAL DE ENTIDADES (RME)

Artigo 3. Poderan inscribirse no Rexistro Municipal de Entidades (RME) todas aquelas entidades legalmente constitui-
das, de funcionamento democratico e sen animo de lucro, cuxo marco territorial sexa o Concello de Cabanas e que tehan
como obxecto fundamental a defensa, o fomento e a mellora dos intereses xerais ou sectoriais da vecinanza de Cabanas.

Artigo 4. A inscricion no RME sera requirimento imprescindibel para o pleno exercicio dos dereitos reconecidos as
entidades no presente Regulamento de Participacion Vecinal.

Artigo 5. O rexistro estara ao cargo da Secretaria do Concello, e 0s seus datos seran publicos. As solicitudes de inscri-
cién presentaranse polas entidades interesadas no Rexistro do Concello, presentando a seguinte documentacion.

- Acta fundacional.

- Estatutos.

- Numero de inscricién no Rexistro Xeral de Asociaciéns e noutros rexistros publicos.
- CIE

- Domicilio social.

- Datos de identificacion das persoas que ocupan cargos directivos.

- Presuposto e memoria de actividades do ano en curso.

- Certificado do ndmero de persoas asociadas.

Artigo 6. No prazo de 15 dias desde a solicitude da inscricion, salvo que este se interrompa pola necesidade de
aportar documentacién non achegada inicialmente, o Concello notificara a entidade o seu niimero de inscricion e, desde ese
momento, considerarase dada de alta a todos os efectos.

Artigo 7. As entidades inscritas no Rexistro Municipal de Entidades estan obrigadas a manter os seus datos actuali-
zados, notificando no prazo dun mes aquelas modificaciéns que se produzan. O orzamento, o balance econémico do ano
anterior e o programa anual de actividades comunicarase durante o mes de xaneiro de cada ano.

Artigo 8. O incumprimento das obrigas contempladas nos artigos anteriores podera dar lugar & baixa da entidade no
RME, coa correspondente perda de dereitos.

Artigo 9. As entidades inscritas no Rexistro Municipal de Entidades poden solicitar a sua baixa deste, presentando a
correspondente solicitude no Rexistro municipal.

CAPITULO II. DEREITOS DAS ENTIDADES REXISTRADAS

Artigo 10. Sen prexuizo do dereito xeral de acceso a informaciéon municipal reconecido a toda a vecinanza, as entidades
inscritas no Rexistro Municipal de Entidades gozaran, previa solicitude, dos seguintes dereitos:

- Recibir por correo electrénico as convocatorias, ordes do dia e actas dos plenos da corporacién municipal.

- Empregar as instalacions de propiedade municipal para a realizacion das actividades propias das entidade, coas
limitaciéns que imponan a coincidencia do uso por parte de varias delas ou do propio concello.

- As entidades inscritas no RME poderan solicitar do Concello a compensacion das cantidades que lles sexan liquida-
das en concepto de pago de tributos municipais.

Artigo 11. Os orzamentos municipais incluiran unha partida dedicada especialmente ao financiamento do movemento
asociativo e das actividades inscritas no RME. Nas bases de execucion dos propostos, asi como nas bases de concesion
de subvencions, especificaranse os criterios de distribucién de axudas as entidades.

CAPITULO I1I. DA INFORMACION MUNICIPAL

Artigo 12. Existira un Libro de Queixas e Reclamacions a disposicién de toda a vecifianza no Rexistro Xeral do Concello.
Artigo 13. A Concellaria de Participacion Vecinal sera a encargada de:

- Facilitar informacion relativa ao funcionamento do Concello, actuaciéns municipais e dereitos da vecinanza.

- Coordinar toda a actividade relacionada coa informacion a vecinanza e, en especial, 0 seguimento das iniciativas,
queixas e reclamaciéns presentadas pola vecifanza ou as entidades, que seran contestadas no prazo maximo dun mes.

Artigo 14. Informarase a toda a vecinanza das actividades, convocatorias de axudas, becas e ofertas de emprego a
través de soportes dixitais e impresos.

CAPITULO IV. DA INICIATIVA POPULAR

Artigo 15. Toda persoa ou entidade ten dereito a presentar iniciativas e propostas de actuacién municipal, convenien-
temente xustificadas, que seran atendidas polo goberno municipal.

Artigo 16. Cando as solicitudes vaian avaladas por mais do 5% das persoas inscritas no censo electoral, mediante
sinaturas identificadas e DNI, e asi o requiran os seus promotores, seran obrigatoriamente discutidas polo pleno municipal.

CAPITULO V. DA CONSULTA CIDADA

Artigo 17. O Concello de Cabanas, de acordo co Artigo 71 da Lei 7/1985, de 2 de abril, Reguladora das Bases de
Réxime Local, podera someter a consulta popular os asuntos da competencia propia que sexan especialmente relevantes
para os intereses da vecinanza, agas aqueles relativos a Facenda Local.

CAPITULO VI. DA PARTICIPACION NOS ORGANOS MUNICIPAIS

Artigo 18. As sesions plenarias da corporacion municipal son publicas, non asi as sesions das comisions informativas.
De forma eventual poderan participar nas comisions informativas, con voz pero sen voto, as persoas cuxa presenza se
estime necesaria para o tratamento de determinados temas, podendo ser requiridas a instancia do propio Concello ou
asistir por solicitude propia, sempre e cando sexa admitida a sua participacion pola persoa que ostente a Alcaldia ou a que
presida a comision.

Artigo 19. As entidades inscritas no Rexistro Municipal de Entidades poderan manifestar a sda opinién a través dun
representante nos plenos municipais, sempre e cando o soliciten por escrito con 24 horas de antelacion.

Artigo 20. A vecinanza podera expresar o seu punto de vista sobre asuntos da vida municipal nunha quenda que se
abrira ao final de cada pleno moderada pola persoa que ostente a Alcaldia ou, no seu defecto, pola persoa con delegacion
en participacion vecinal. Para garantir o correcto cumprimento deste punto, a persoa interesada habera de entregar por
Rexistro a sua solicitude de participacion, asi como as preguntas das que espera resposta, con polo menos 24 horas
de antelacién. De acordo coa lexislacion vixente, as propostas que se formulen dentro deste mecanismo en ningin caso
poderan ser obxecto de votacién por parte do pleno.

Artigo 21. De se incluir na orde do dia do pleno algunha iniciativa promovida por algunha entidade ou grupo de persoas,
ofreceraselles a posibilidade de nomear unha persoa representante para realizar a sta exposicion no pleno, sendo despois
debatida polos representantes dos grupos politicos.

CAPITULO VII. DAS ASEMBLEAS VECINAIS

Artigo 22. A Asemblea Vecinal € o 6rgano de participacion directa de caracter informativo e consultivo respecto da
actuacion municipal, e nela poderanse tratar temas de interese local.

Artigo 23. A Asemblea Vecinal podera ser municipal ou parroquial. Sera convocada pola persoa que ostente a Alcaldia
ou, no seu defecto, pola persoa con delegacion en participacion vecifial por iniciativa propia; por acordo da maioria do pleno
ou por solicitude asinada, con nome e DNI, por un minimo do 20% das persoas inscritas no censo electoral do concello ou
da parroquia correspondente.

Artigo 24. Cando a Asemblea Vecinal sexa constituida por solicitude asinada con nome e DNI por un minimo do 20%
das persoas inscritas no censo electoral do concello ou da parroquia correspondente, considerarse validamente constituida
cando no local consignado para a convocatoria, coa presenza de a lo menos dous membros do goberno, e baixo a presiden-
cia dun deles, estean presentes un nimero de persoas equivalente ao 20% do censo electoral do Concello ou da parroquia
correspondente. Cando a Asemblea sexa convocada pola persoa que ostente a Alcaldia ou, no seu defecto, pola persoa con
delegacion en participacion vecinal, considerase constituida sexa cal sexa o nimero de persoas presentes.

Artigo 25. A Asemblea Vecinal adoptara os seus acordos por maioria simple, acordos que seran comunicados pola
persoa que ostente a Alcaldia ou, no seu defecto, pola persoa con delegacion en participacién vecifial na primeira sesion
ordinaria do pleno que se leve a cabo.

CAPITULO VIIl. DO CONSELLO DE PARTICIPACION VECINAL

Artigo 26. O Consello de Participacion Vecinal (CPV) € un érgano de participacion, informacion, seguimento, control
e proposta da xestién municipal, referida aos distintos sectores de actuacién nos que o Concello de Cabanas ten com-
petencia. Crearase por acordo plenario, e a sula organizacién, composicion e ambito de actuacion seran establecidos no
correspondente acordo plenario.

Artigo 27. O Consello de Participacion Vecinal estara integrado polos seguintes membros

- O membro da corporacion con delegacion en participacion vecinal, que exercera a presidencia.
- 0 membro da corporacion con delegacion en asociacionismo

- Un membro de cada grupo politico con representacion no Concello.

- Un funcionario do concello, con voz e sen voto, nomeado pola persoa con delegacion en participacion vecinal, que
exercera a secretaria do CPV.

- Un representante de cada entidade inscrita no RME.

- Eventualmente poderan participar con voz, pero sen voto, aquelas entidades ou persoas cuxa presenza se estime
necesaria para o tratamento de determinados temas, podendo ser requiridos a instancia do propio Concello ou asistir por
solicitude propia sempre e cando se admita pola maioria do CPV.

Artigo 28. Seran funcions do Consello de Participacion Vecinal:
- Presentar iniciativas, propostas ou suxestion ao Concello para ser discutidas nos 6rganos colexiados municipais.
- Estudar, antes da sua aprobacion polo pleno, o0 orzamento municipal e outros asuntos de especial importancia.

- Ser consultado e emitir informe non vinculante, antes da suta aprobacién polo pleno, sobre as bases para a conce-
sion de subvencions as entidades sen animo de lucro.

Artigo 29. O Consello de Participacion Vecinal celebrarase, como minimo, unha vez ao ano. Sera convocado de maneira
ordinaria pola presidencia, a iniciativa propia, ou por solicitude de dous terzos dos seus membros.

Artigo 30. Considerase constituido o CPV en primeira convocatoria coa presenza da metade dos seus membros, e en
segunda convocatoria calquera que sexa o0 ndmero de asistentes. Os acordos do CPV adoptaranse por maioria simple.

Artigo 31. Cando algin membro do CPV non acuda por 3 veces consecutivas, sen causa xustificada, sera substituido
da sua responsabilidade.

DISPOSICIONS TRANSITORIAS

Primeira. Aprobado este Regulamento de Participacion Vecinal do Concello de Cabanas, o Consello de Participacion
Vecinal constituirase no prazo maximo de tres meses.

Segunda. As entidades que xa figuran no Rexistro Municipal de Entidades estaran exentas de realizar os tramites
establecidos no Artigo 5 do presente regulamento.

Terceira. Calquera outro 6rgano de participacion vecinal que se puidera crear no futuro, como posibeis consellos secto-
riais ou de representacion parroquial, debera seguir os requirimentos xerais establecidos no presente Regulamento, e ser
incorporados en futuros procesos de revision.

Cuarta. Transcorrido un ano da aplicacion do presente regulamento elaborarase un balance de funcionamento, propo-
néndose se procede a modificacion do mesmo de forma que se poida axustar mellor s necesidades de Cabanas.

DISPOSICION FINAL.

O presente Regulamento, aprobado na sesién ordinaria do Pleno da Corporacion, celebrada en data 29 de xaneiro de
2020, entrara en vigor a partir da publicacion da sua aprobacién definitiva no Boletin Oficial da Provincia, unha vez transco-
rrido o prazo establecido no artigo 70.2 en, relacion co artigo 65.2, da Lei 7/1985, de 2 de abril, Reguladora das Bases do
Réxime local, e continuara vixente en tanto non se acorde a sia modificacion ou derrogacion expresa.

Cabanas, 27 de marzo de 2020
O Alcalde,

Carlos Ladra Brage
2020/2272

